
QATAG‘ONLIK VA JAMOALASHTIRISH SIYOSATI VA UNING 

FOJIAVIY OQIBATLARI 

 

Denov tadbirkorlik va pedagogika instituti tarix yo’nalishi 4-kurs talabasi  

Bobqulov Mahmud Juma o‘g‘li 

 

Annotatsiya: biz ushbu maqolada chor Rossiyasi davrida yurtimiz ahokisi 

boshiga solinfan turli ofatlar va ularning asoratlari to‘grisida so‘z yurutamiz. 

Mamlakatimiz aholisning qatag‘on qilinishi kabi yirik xunrezliklarga to‘xtalib 

o‘tamiz.  

Kalit so‘zlar: qatag‘on, buyruqbozlik, mustabit tizm, zulm, xalq xarakatlari, 

quloqlashtirish. 

 

Kirish 

Respublikadagi dehqonlarni gʻoyaviy jihatdan birlashtirib turgan 

tashkilotlardan biri „Qoʻshchi“ ittifoqi boʻlgan (1920–1933-yillarda faoliyat 

koʻrsatgan). 1924-yilda 200 ming kishini oʻziga birlashtirgan bu ittifoq ham asta-

sekin bolsheviklarning qishloqdagi mustabid siyosati targʻibotchisiga aylangan. 

Qishloq kambagʻallarining eng qashshoq qismini oʻzida birlashtirgan bu tashkilot 

kollektivlashtirish (jamoalashtirish) va „quloqlashtirish“ davrida salbiy rol oʻynadi. 

Oʻzbekiston SSRda bolsheviklar tomonidan amalga oshirilgan „sotsialistik tajriba“ 

mahalliy xalq tomonidan norozilik bilan qarshi olindi. Sovet hokimiyatining 

dastlabki 10 yilliklarida milliy rahbar xodimlar va ziyolilar tomonidan markazning 

zoʻravonligiga qarshi ochiq tanqidiy fikrlar aytilgan. Muxolifat ayrim davlat va 

jamoat arboblari, yozuvchilar, shoirlar, maorif xodimlari va huquqshunoslarni oʻzaro 

birlashtirgan edi. 

1925–1929-yillarda Oʻzbekistonda yer-suv islohoti amalga oshirildi. Bu 

islohot joylarda shart-sharoitlar va tayyorgarlik darajasiga qarab uch bosqichda 

oʻtkazildi. Keyinchalik qishloq xoʻjaligini kollektivlashtirish amalga oshirilib, 

kolxoz va sovxozlar tuzildi, biroq shoʻrolar hokimiyati oʻziga toʻq dehqon 

xoʻjaliklarini „quloq“ („mushtumzoʻr“) sifatida tugatish siyosatini olib borgan.Sovet 

rejimi dastavval mavjud tuzumga muxolifatda turganlarga qarshi repressiya 

siyosatini amalga oshirgan boʻlsa, 30-yillardan boshlab oʻz xalqiga nisbatan 

ommaviy terrorni qoʻlladi. XX asr 20-yillarining ikkinchi yarmi va 30-yillar boshida 

Oʻzbekiston SSRda „Oʻn sakkizlar guruhi“, „inogʻomovchilik“, „qosimovchilik“, 

„badriddinovchilik“, „milliy ittihodchilar“, „narkompros ishi“ kabi siyosiy ishlar 

toʻqilishi va Munavvarqori boshchiligidagi milliy ziyolilarning qamoqqa olinishi 

natijasida koʻplab oʻzbek ziyolilari qatagʻon qilindi. 1931-yil aprelda Moskvada 

boʻlib oʻtgan sud majlisidan keyin Munavvarqori boshchiligidagi 15 kishi otib 

tashlandi, qolgan 70 kishi esa uzoq muddatli qamoq jazosiga hukm qilindi.30-yillar 

oʻrtasiga kelganda butun mamlakatda boʻlgani singari Oʻzbekiston SSRda ham 

ommaviy qatagʻonlar avj oldi. Respublikadagi aksariyat siyosiy rahbarlar 1937–

1938-yillarda „millatchilik va sovet hokimiyatiga qarshi kurash olib borish“da, 

shuningdek, qurolli qoʻzgʻolon koʻtarishni tayyorlashda ayblandi. Fayzulla 

Xoʻjayev, Akmal Ikromov, Sulton Segizboyev kabi siyosiy rahbarlar qatl etildi. 

Oʻzbekiston SSR jamiyatning barcha tabaqalariga yoyilgan hibsga olish toʻlqini 

ostida qoldi. Davlat va jamiyat arboblari, xoʻjalik rahbarlari va oddiy kishilar bilan 

bir qatorda milliy ziyolilar ommaviy ravishda qatagʻon qilindi. XX asr oʻzbek 

adabiyotining arboblari; Fitrat, Choʻlpon va Abdulla Qodiriy va boshqalar otib 

tashlandi. 

